
Góðan dag.

 

Meðfylgjandi  er  afrit  stjórnsýslukæru,  móttekin  3.  september  2026  ásamt  fylgigögnum,  þar  sem  kærður  er  dráttur  á  afgreiðslu  kvartana  vegna
hávaðamengunar frá starfsemi Tjarnarbíós. Í kæru er vísað til máls HER-202604-7634.

Vegna framkominnar kæru er farið fram á að úrskurðarnefndin fái í hendur gögn er málið varða, þ. á m. fundargerðir, uppdrættir, umsóknir, samskipti við
aðila máls og stofnanir, og er stjórnvaldi jafnframt gefið kostur á að skila umsögn í málinu innan 15 daga frá dagsetningu þessarar tilkynningar, en hægt er
að óska eftir 15 daga viðbótarfresti, sbr. 5. mgr. 4. gr. laga nr. 130/2011 um úrskurðarnefnd umhverfis- og auðlindamála.

 

Óskast staðfest um móttöku.

 

Með kveðju f.h. nefndarinnar

 

Þóra K. Ottósdóttir, lögfræðingur 
Úrskurðarnefnd umhverfis-og auðlindamála 
Borgartúni 21, Höfðaborg, 105 Reykjavik, Iceland 
Sími / Tel: (+354) 575 8710 
www.uua.is - Fyrirvari/Disclaimer 

Vinsamlegast hugið að umhverfinu áður en tölvupósturinn er prentaður og samgöngumáti er valinn.
Please consider the environment before printing and choosing transport.

KÆRA TIL ÚRSKURÐARNEFNDAR UMHVERFIS- OG AUÐLINDAMÁLA
3.9.2026 12:10

1. Kærandi/kærendur

Ef kærendur eru fleiri en einn skal skrá þá aðila hér með hnappnum Bæta við kæranda.Ef fleiri koma að kæru þarf
umboð frá meðkærendum ef kæran er ekki meðfylgjandi undirrituð skriflega af öllum aðilum.

Fullt nafn Sergiy Okhremchuk

Kennitala

Heimilisfang

Póstnúmer

Staður

Sími

Netfang

Ef um umhverfisverndarsamtök, útivistarsamtök eða hagsmunasamtök er að ræða þarf einnig að skila inn eftirtöldu, sbr.
3. mgr. 4. gr. laga nr. 130/2011.Upplýsingum um félagafjölda.Samþykktum félagsins.Nýjustu ársskýrslu.Staðfestingu á
því að um endurskoðað bókhald sé að ræða, t.d. með árituðum ársreikningi. 

2. Umboðsmaður kæranda/kærenda ef við á
Fullt nafn

Kennitala

Heimilisfang

Póstnúmer

Sími

Netfang

Umboð

3. Kæruefni

Hér skal tilgreina hvaða ákvörðun, athafnaleysi, brot á þátttökurétti almennings eða önnur afgreiðsla stjórnvalds er kærð.
Upplýsa skal hvaða stjórnvald tók hina kærðu ákvörðun og hvenær ákvörðunin var tekin.

Efni kærunnar

Góðan dag,

Ég óska eftir að beina til Úrskurðarnefndar umhverfis- og auðlindamála kvörtun vegna óhæfilegs dráttar á meðferð
Heilbrigðiseftirlits Reykjavíkur á máli HER-202604-7634.

Málið var tekið til meðferðar 15. maí 2026 og varðar ítrekaðar kvartanir vegna hávaðamengunar frá starfsemi Tjarnarbíós
sem hefur áhrif á íbúa að Suðurgötu 15.

Heilbrigðiseftirlit Reykjavíkur hefur áður upplýst okkur um að það hafi fengið gögn frá Tjarnarbíói og að fyrirhugað væri að
fara yfir þau. Einnig kom fram að fyrirhugaðar væru hljóðmælingar og að kvartanir vegna Tjarnarbíós yrðu teknar saman
og sendar sýslumanni.

Við höfum síðan ítrekað óskað eftir upplýsingum um:

niðurstöðu yfirferðar gagnanna frá Tjarnarbíói,

stöðu hljóðmælinga,

hvort gögn hafi verið send sýslumanni,

ástæður tafanna,

og hvenær formlegrar niðurstöðu málsins sé að vænta.

Þrátt fyrir ítrekuð erindi hefur engin efnisleg niðurstaða borist og okkur hefur ekki verið gefin skýr tímasetning á afgreiðslu
málsins.

Samkvæmt 9. gr. stjórnsýslulaga nr. 37/1993 skulu ákvarðanir í málum teknar svo fljótt sem unnt er. Þegar fyrirsjáanlegt
er að afgreiðsla máls tefjist ber stjórnvaldi jafnframt að upplýsa aðila um ástæður tafanna og hvenær ákvörðunar sé að
vænta.

Í þessu tilviki er jafnframt um að ræða áframhaldandi hávaðavandamál sem Heilbrigðiseftirlit Reykjavíkur hefur
eftirlitsskyldu með samkvæmt reglugerð nr. 724/2008 um hávaða.

Ég óska því eftir að úrskurðarnefndin taki afstöðu til þess hvort dráttur á afgreiðslu máls HER-202604-7634 sé orðinn
óhæfilegur og, eftir því sem heimildir standa til, beini því til Heilbrigðiseftirlits Reykjavíkur að ljúka meðferð málsins án
frekari tafa.

Meðfylgjandi get ég lagt fram samskipti við Heilbrigðiseftirlit Reykjavíkur sem sýna tímalínu málsins og ítrekaðar beiðnir
okkar um afgreiðslu.

Virðingarfyllst,

Sergiy Okhremchuk
f.h. húsfélagsins Suðurgötu 15

Stjórnvald sem tók hina kærðu ákvörðun Heilbrigðiseftirlit Reykjavíkur

Dagsetning ákvörðunar

Dagsetning ákvörðunar á ekki við

Kæruheimild (ef þær upplýsingar eru til staðar) 4. mgr. 9. gr. stjórnsýslulaga nr. 37/1993, sbr. 65. gr. laga nr.
7/1998 um hollustuhætti og mengunarvarnir.

4. Kröfugerð (hvers krefst kærandi?)

Sem dæmi má nefna krafa um að ákvörðun verði felld úr gildi eða hluta, að viðkomandi stjórnvald aðhafist, að tilteknar
framkvæmdir verði stöðvaðar eða að réttaráhrifum ákvörðunar verði frestað. Tekið skal fram að úrskurðarnefndin
úrskurðar um lögmæti kærðrar ákvörðunar en tekur ekki nýja ákvörðun í málinu eða breytir ákvörðunum.

Ég óska því eftir að úrskurðarnefndin taki afstöðu til þess hvort dráttur á afgreiðslu máls HER-202604-7634 sé orðinn
óhæfilegur og, eftir því sem heimildir standa til, beini því til Heilbrigðiseftirlits Reykjavíkur að ljúka meðferð málsins án
frekari tafa.

Meðfylgjandi get ég lagt fram samskipti við Heilbrigðiseftirlit Reykjavíkur sem sýna tímalínu málsins og ítrekaðar beiðnir
okkar um afgreiðslu.

5. Hagsmunir kæranda/kærenda

Hvaða áhrif hefur hin kærða ákvörðun á hagsmuni kæranda/kærenda?

Sjá meðfylgjandi kæruskjal sem er hlaðið upp í heild í lið 9.
Fylgiskjalalista

6. Kærufrestur

Hvenær (og hvernig) vissi kærandi/kærendur af hinni kærðu ákvörðun

Sjá meðfylgjandi kæruskjal sem er hlaðið upp í heild í lið 9.
Fylgiskjalalista

7. Rökstuðningur fyrir kæru
Sjá meðfylgjandi kæruskjal sem er hlaðið upp í heild í lið 9.
Fylgiskjalalista

8. Forsaga

Hefur málið áður verið kært til úrskurðarnefndarinnar eða annars stjórnvalds eða verið til meðferðar fyrir dómstólum eða
hjá umboðsmanni Alþingis?

Nei

9. Fylgiskjalalisti

Fylgiskjalalisti er tölusett skrá yfir skjöl og önnur gögn. Vinsamlegast merkið gögnin í samræmi við skjalalistann. Ef kæru
er skilað á sérstöku skjali (ekki fyllt út í hólfin í liðum 3-7) er það skjal einnig sett hér.

Lýsing skjals Tölvupóstsamskipti vegna máls HER-202604-7634

Númer skjals: 1

Fylgiskjal Fylgiskjal_1.docx

Úrskurðarnefnd umhverfis- og auðlindamála         
Borgartúni 21 
105 Reykjavík 
 

Reykjavík 7. október 2026 
 HER-202609-10319 

USK26090093 
 
 
Efni: Umsögn Heilbrigðiseftirlits Reykjavíkur í máli nr. UUA2609003 þar sem kærður er óhæfilegur 
dráttur á meðferð Heilbrigðiseftirlits Reykjavíkur á máli nr. HER-202604-7634.  
 
Með tölvupósti dags. 7. september 2026 framsendi Úrskurðarnefnd umhverfis- og auðlindamála (hér 
eftir ÚUA) ofangreinda kæru Sergiy Okhremchuk til Heilbrigðiseftirlits Reykjavíkur (hér eftir HER) og 
óskaði eftir því að HER léti úrskurðarnefndinni í té þau gögn er málið varðar og var HER jafnframt gefinn 
kostur á að tjá sig um efni kærunnar.  
 
Málsatvik: 

Með tölvupóstum dags. 21. og 24.  apríl 2026 kvartaði Sergiy Okhremchuk, fyrir hönd íbúa að Suðurgötu 

15, kvörtun vegna hávaða og ónæðis frá starfsemi í Tjarnarbíói og vísaði sérstaklega í atvik 21. apríl. Í 
póstinum vísaði Sergiy í fyrri kvartanir vegna sama. Í póstinum er farið fram á að HER framkvæmi eða 
láti framkvæma óháðar hljóðmælingar inni í íbúðum að Suðurgötu 15, að lágtíðni hljóð verðir mæld 
sérstaklega, kannað verði hvort limiter-búnaður sé rétt stilltur, innsiglaður og varinn gegn breytingum, 
að óskað verði eftir gögnum/loggum frá Tjarnarbíói um hljóðstyrk og stillingar þann 21. apríl og loks að 
lagt verði fyrir rekstraraðila að gera varanlegar ráðstafanir svo íbúar þurfi ekki ítrekað að kvarta eftir 
hvern viðburð. Óskað var eftir skriflegu svari HER um hvaða aðgerðir HER hygðist grípa til og hvenær. 
Móttaka kvörtunar var staðfest við Sergiy með tölvupósti dags. 27. Apríl. 
Þann 27. apríl sendi HER pósta á rekstraraðila Tjarnarbíós þar sem tilkynnt var um framkomnar kvartanir 
og spurt hvaða viðburðir hefðu verið í húsinu 17. og 21. apríl. Eins var rekstraraðili spurður hvort 
gögnum um hljóðstyrk á sýningum væri safnað og ef svo, farið fram á að þau yrðu send HER. 
HER barst svar rekstraraðila með tölvupósti sama dag. Í svarinu kemur fram að mælingar séu á 
hljóðstyrk í húsinu og að fylgst sé með því að ekki sé farið yfir desibila mörk. Í svarinu segir að mistök 
hafi verið gerð 17. apríl sem urðu til þess að hávært hljóð varð í stutta stund en ekki hafi verið sýning í 
gangi á þeim tíma. Rekstraraðili telur að engu að síður hafi hljóðið verið innan marka. Loks kemur fram 
í póstinum að gögn um hljóðmælingar verði send HER og að heilbrigðisfulltrúar séu velkomnir að koma 
og skoða búnaðinn. 

HER svaraði þeim pósti samdægurs og spurði út í sýningu 21 apríl. 

Rekstraraðili svaraði aftur samdægurs. Í svarinu kom fram að 21. apríl hafi verið haldnir tónleikar í 
húsinu en þeir hafi ekki átt að vera sérlega háværir. Rekstraraðili tók fram að nágrannar kvarti aldrei 
undan leiksýningum en kvartanir hafi borist vegna tónleika. Tekið er fram að þeir tilteknu tónleikar sem 
fóru fram 21. apríl verði ekki aftur á dagskrá. 

 

Kvartandi sendi HER póst 15. maí og óskaði eftir að fá upplýsingar um stöðu málsins. 

Kvartandi sendi annan póst sama dag og fór fram á tafarlausa íhlutun HER vegna áframhaldandi 
hávaðamengunar frá Tjarnarbíói. Í póstinum kom fram að kvartandi hafi þurft að hafa samband við 
leikhússtjóra Tjarnarbíós kl. 15 vegna hávaða sem barst inn í íbúðirnar og fengið það svar að það væru 
hljóðprufur í gangi og hávaðinn yrði ekki jafn mikill um kvöldið. Við heimsókn kvartanda í Tjarnarbíó 
kom fram að þar var til staðar aukahljóðkerfi og veltir kvartandi því upp hvort með því sé hægt að fara 
fram hjá hljóðstilli búnaði (limiter) sem settur var upp að fyrirmælum HER. Kvartandi metur það svo út 
frá svari og heimsókn í Tjarnarbíó að búnaður eða verklag Tjarnarbíós tryggi ekki að hávaða haldist 
innan marka í starfsleyfi. Einnig kom fram að kvartandi hefði haft samband við lögreglu af þessu tilefni. 
Loks óskaði kvartandi eftir að HER gripi til átta tölusettra aðgerða og óskar eftir skriflegu svari um til 
hvaða aðgerða og hvenær HER hyggst grípa.  

HER svaraði kvartanda með tölvupósti dags. 18. maí 2026. Í póstinum er greint frá því að samband hafi 
verið haft við Tjarnarbíó og óskað eftir gögnum varðandi hljóðstyrk á viðburðum. Gögn hafi ekki borist 
og sé búið að ítreka beiðnina. Ennfremur hafi verið óskað upplýsinga um fyrirhugaða viðburði þannig 
að hægt sé að finna tíma fyrir hljóðmælingu. Loks var kvartandi spurður hvort hann væri því samþykkur 
því að HER hljóðmæla í íbúð hans?  

Kvartandi svaraði samdægurs og samþykkti að hljóðmælingar mættu fara fram á heimili hans. Óskaði 
hann eftir því að mælingar færu fram á heimili hans. Kærandi lagði til að mælingar færu fram á 1 og 3. 
hæð. 

Sama dag, 18. maí, sendi HER tölvupóst á rekstraraðila Tjarnarbíós og upplýsti hann um að fleiri 
kvartanir vegna hávaða hafi borist. Einnig er bent á að gögn um mælingar á hljóðstyrki hafi ekki borist 
og ítrekað að þau verði send HER. Sömuleiðis var ítrekuð ósk um að HER fengi senda viðburðardagskrá 
Tjarnarbíós. 
Sama dag 18. maí sendir kvartandi póst að nýju og óskar eftir því, fyrir hönd íbúa/eigenda að Suðurgötu 
15 og vísar þar til erindis Reykjavíkurborgar frá 28. apríl 2026 þar sem mál vegna Tjarnarbíós var sent 
leyfadeild sýslumannsins á höfuðborgarsvæðinu til skoðunar vegna mögulegrar afturköllunar 
rekstrarleyfis. Í póstinum óskar kvartandi eftir því að sýslumaður taki málið til formlegrar meðferðar 
vegna mögulegrar tímabundinnar sviptingar eða takmörkunar rekstrarleyfis Tjarnarbíós og rekur 
ástæðru þessarar beiðni. Þá óskar kvartandi eftir því að HER líti ekki á fyrirhugaðar hljóðmælingar sem 
endalega lausn og að tryggt verði að hljóðkerfi verði ekki tímabundið stillt til að standast mælingar. Að 
mati íbúa sé ekki hægt að treysta á búnað sem rekstraraðili geti stjórnað að eiginn geðþótta. Lausn þurfi 
að vera tæknilega örugg, óháð mannlegum þáttum og ekki auðveldlega framhjáfarin. Loks er óskað 
skriflegrar staðfestingar á móttöku og upplýsingum um næstu skref málsins.  

Þann 20. maí berst HER póstur frá rekstraraðila þar sem fram kemur að helstu upplýsingar um 
mælibúnað í Tjarnarbíói verði sendar í lok vikunnar.  
Fyrsta júní sendir HER póst á rekstraraðila og spyr hvort von sé á gögnum og viðburðardagskrá á 
næstunni. 
Svar berst HER sama dag þar sem fulltrúi rekstraraðila segist vera að taka saman gögnin og muni senda 
í vikunni, viðburðardagskrá muni fylgja með en fáir viðburðir séu í júní og lokað í júlí.  
HER svarar rekstraraðili 3. júní og bendir á að gott væri að fá viðburðardagskrána sem fyrst þó hljóð 
gögnin komi ekki fyrr en í vikulok.  
Fulltrúi rekstraraðila svara um hæl og segist munu senda hana sama dag sem var svo gert í öðrum 

tölvupósti síðar um daginn. 
HER staðfestir móttöku á viðburðardagskránni með tölvupósti sama dag. 3. júní. 

Gögn frá rekstraraðila bárust í tölvupósti 5. júní - sjá fylgigögn. Ekki var komist til að yfirfara gögnin á 
þeim tíma vegna sumarleyfa en við síðari yfirferð kom í ljós að ekki bárust öll gögn sem HER hafði óskað 
eftir m.a. ekki gögn um mælingar á hljóðstyrk. 
Kvartandi sendi tölvupóst á HER 13. júlí og ítrekar ósk um svör við erindi frá 3. júní og að upplýst verði 

hvort erindið hafi verið tekið til meðferðar og hvort vænta megi formlegs svars. 

HER svaraði með tölvupósti dags. 17. júlí. Þar er tekið fram að hljóðgögn hafi borist frá Tjarnarbíói og 
að þau verði yfirfarin þegar til þess bært starfsfólk kemur aftur úr sumarfríi. Þá er það útskýrt að ekki 
hafi verið farið í hljóðmælingar þar sem engin viðburðir hafi verið undanfarið í húsinu sem líklegir þættu 
til að valda ónæði. Einnig var tekið fram að kvartanir vegna ónæðis yrðu teknar saman og sendar 
embætti sýslumanns. 

HER sendi sýslumanni tilkynningu um framkomnar kvartanir vegna Tjarnarbíós í tölvupósti dags. 7. 
ágúst (sjá meðfylgjandi skjal úr máli HER-202605-8275). 

Kvartandi sendi HER tölvupóst 26. ágúst til að fylgja málinu eftir og spurði hvað liði yfirferð gagna frá 

Tjarnarbíói og hver væri niðurstaða yfirferðarinnar. Einnig var spurt út í hljóðmælingar og hvort 
sýslumanni hafi verið send samantekt kvartana.  

Kvartandi sendir ítrekunar póst 1. september þar sem fyrra pósti hafði ekki verið svarað og aftur 3. 
september. 
HER sendi tölvupóst á rekstraraðila Tjarnarbíós 7. september og óskar eftir frekari gögnum frá 
Tjarnarbíói um hljóðstigsvöktun. 
 Kvartandi ítrekar ósk um svör með tölvupósti dags. 10. september.  
HER svarar kvartanda með tölvupósti dags. 14. september þar sem staðfest er að yfirferð á gögnum frá 
Tjarnarbíói sé lokið. Gögnin bendi til þess að ákveðnar úrbætur hafi átt sér stað til að draga úr ónæði 
frá sal í íbúðum. Frekari ganga úr eigin hljóðmælingum Tjarnarbíós hafi verið óskað. Einnig var kvartandi 
upplýstur um að HER teldi, í ljósi úrbóta á húsnæði, að betra væri að framkvæma hljóðmælingar í sal 
Tjarnarbíós.  
Kvartandi svarar með tölvupósti sama dag og segir að svar HER svari ekki að fullu fyrirspurn varðandi 
hljóðstillibúnað (limiter) Tjarnarbíós. Kvartandi vísar í bréf HER dags. 26. mars 2014 og óskar eftir 
upplýsingum í 6 töluliðum um hljóðstillibúnaðinn, úrbætur á húsnæði Tjarnarbíós og afriti af gögnum 
og mælingum frá Tjarnarbíói. Loks óskar kvartandi sérstaklega eftir því að tekið verði tillit til 
lágtíðnihljóða þar sem HER hafi tekið það atriði sérstaklega fram í gögnum.  
HER svarar með tölvupósti dags. 17. september þar sem fram kemur að HER hafi ekki haft upplýsingar 
um hljóðbúnaðinn, hvort hann hafi verið prófaður eða hvernig hann er uppsetur með tilliti til þess að 
breyta stillingum. Einnig kemur fram að frestur Tjarnarbíós til að senda HER umbeðin gögn um 
búnaðinn sé við það að renna út og að stefnt sé að því í farmhaldinu að HER setji upp hljóðmæli og um 
leið verði búnaður Tjarnarbíós skoðaður. Loks er kvartanda leiðbeint um að senda HER gagnabeiðni 
sérstaklega vegna ganga sem óskað var í tölvupósti 14. september.  
Kvartandi sendir HER tölvupóst sama dag 17. september og óskar formlega eftir gögnum sem HER hefur 
undir höndum og varða hávaða, hljóðbúnað, hljóðstillibúnað og úrbætur í Tjarnarbíói, sérstaklega gögn 
sem tengjast núverandi máli vagna hávaða sem berst að Suðurgötu 15. Eftir fylgir nánari útlistun á þeim 
gögnum sem óskað er eftir.  

Kvartandi sendir HER tölvupóst 25. september þar sem beðið er um upplýsingar um stöðu málsins  m.a. 

hvort gögn hafi borist frá Tjarnarbíói. 

HER svarar kvartanda 30. september þar sem fram kemur að umbeðin gögn hafi ekki borist frá 
Tjarnarbíói. Einnig var upplýst að HER hefði sett upp hljóðmæli í sal Tjarnarbíós og að hann verði þar 
og mæli í nokkrar vikur. Loks var staðfest að verið væri að vinna gagnbeiðni kvartanda frá 17. september 
og að þau verði send þegar búið verði að taka þau saman. 
HER sendi tölvupóst á rekstraraðila Tjarnarbíós 30. september og minnir á beiðni um gögn sbr. tölvupóst 
dags. 7. september.  
Kvartandi sendi HER tölvupóst 30. september þar sem fram kemur að íbúar óski eftir varanlegri og 

tæknilega öruggri lausn sem óháð sé mannlegum þáttum m.a. þeim einstaklingum sem komi að kerfinu. 
Einnig er rætt um hljóðmælingar HER og hljóðbúnað á staðnum og loks óskað eftir upplýsingum um 
núverandi hljóðstillibúnað. 
Rekstraraðili Tjarnarbíós svarar HER með tölvupósti sama dag (30. september) og sendir upplýsingar 
um hvar nálgast megi dagskrá yfir viðburði í húsinu.  

HER svarar rekstraraðila sama dag, þakkar fyrir upplýsingarnar og ítrekar beiðni um niðurstöður 

hljóðstigsvöktunar fyrir 4 síðustu sýningar sem hafa verið í salnum, sbr. póst frá 7. september.  
 
Kröfugerð: 
Heilbrigðiseftirlit Reykjavíkur krefst þess að úrskurðarnefndin hafni kröfum kæranda og vísi málinu frá 
þar sem kæranleg stjórnsýsluákvörðun hefur ekki verið tekin í málinu. HER telur að ekki hafi verið sýnt 
fram á að um óeðlilegan málhraða sé að ræða með tilliti til rannsóknareglu. Málið er til vinnslu hjá HER, 
því  hefur ekki verið lokað eða vísað frá né hefur málið verið lagt fram á afgreiðslufund HER til 
ákvörðunar.  
 
Málsástæður og lagarök: 
Í fylgiskjali með kærunni kemur fram að kærandi telur að málhraði og upplýsingagjöf í málinu sé 
ábótavant af hálfu HER og bendir á að málið hafi verið til meðferðar í rúma þrjá og hálfan mánuð. 
Kærandi vitnar í ákvæði 9. gr. stjórnsýslulaga um að ákvarðanir í málum skuli teknar svo fljótt sem unnt 
er og að, ef fyrirsjáanlegt er að afgreiðsla máls tefjist, beri stjórnvaldi að upplýsa aðila um ástæður tafar 
og hvenær ákvörðunar sé að vænta.  
 
Afstaða Heilbrigðiseftirlits Reykjavíkur: 
Eins og fram hefur komið hefur ekki verið tekin kæranleg stjórnsýsluákvörðun í málinu og metur 
Heilbrigðiseftirlit Reykjavíkur það svo að nefndinni beri að vísa málinu frá.  
HER er með fáa hljóðmæla og eru þeir ásetnir þar sem töluvert er um kvartanir um hávaða af ýmsu tagi 
og þarf að úthluta mælum í verkefni.  Til að geta skipulagt mælingar þarf að liggja fyrir dagskrá viðburða 
í Tjarnarbíói til að sjá hvenær vænlegt sé að framkvæma mælingar, illa hefur gengið að fá upplýsingar 
um viðburði frá rekstraraðila þrátt fyrir ítrekaðar beiðnir um það. Þá hafa umbeðin gögn frá 
rekstraraðila um hljóðmælingar ekki skilað sér fyrr en nýlega og þá ekki að öllu leyti. Loks er mikið álag 
á starfsfólki HER og verður það til þess að verkefni vinnast ekki eins hratt og vilji stendur til.   
 
Niðurstöður 
Í ljósi framangreinds ítrekar Heilbrigðiseftirlit Reykjavíkur kröfu sína um að kröfum kæranda verði 
hafnað og málinu vísað frá.  
 
Áskilnaður: 

Heilbrigðiseftirlit Reykjavíkur áskilur sér rétt til þess að svara frekari málsástæðum kærenda á síðari 
stigum málsins ef til þess kemur og ef jafnframt að tjá sig taki nefndin til skoðunar aðrar málsástæður 
en fram koma í kæru.  
 
 

Virðingarfyllst 
f.h. Heilbrigðiseftirlits Reykjavíkur 

 
 
 
 

 
Bjarki Freyr Arngrímsson   Guðjón Ingi Eggertsson 
lögfræðingur       deildarstjóri umhverfiseftirlits 

